
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 14-րդ հոդվածի 5-րդ մասին և «Կրթության մասին» Հայաստանի Հանրապետության օրենքի 15-րդ հոդվածի 1-ին մասին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի ապրիլի 26-ի «Հայաստանի Հանրապետության պետական և ոչ պետական բարձրագույն ուսումնական հաստատություններ ընդունելության (ըստ բակալավրի կրթական ծրագրի) կարգը հաստատելու և Հայաստանի Հանրապետության կառավարության 2011 թվականի ապրիլի 28-ի N 686-Ն որոշումն ուժը կորցրած ճանաչելու մասին» N 597-Ն որոշման հավելվածում՝ 

1) 5-րդ կետը լրացնել հետևյալ բովանդակությամբ նոր նախադասությամբ. <<Եթե տվյալ մասնագիտության քննական առարկան Հայաստանի Հանրապետության կառավարության հաստատած բուհերի ընդունելության քննությունների ցանկում նշված է երկու աստղանիշով (**), ապա սույն կարգով նախատեսված դեպքերում բուհեր ընդունվելու համար դիմորդները բուհերի ընդունելության մրցույթին կարող են մասնակցել նաև միջնակարգ կրթության ատեստատի կամ միջին մասնագիտական կամ նախնական մասնագիտական ուսումնական հաստատության ավարտական փաստաթղթի` պետական ավարտական քննությունների գնահատականներով, իսկ պետական ավարտական քննական գնահատականի բացակայության դեպքում` տարեկան գնահատականով:>>,
2) 6-րդ կետը լրացնել հետևյալ բովանդակությամբ նոր նախադասությամբ. <<Բուհերի ընդունելության մրցույթում ընդունելության քննությունների գնահատականներն առավելություն ունեն միջնակարգ կրթության ատեստատի կամ միջին մասնագիտական կամ նախնական մասնագիտական ուսումնական հաստատության ավարտական փաստաթղթի` պետական ավարտական քննությունների գնահատականների կամ  տարեկան գնահատականների նկատմամբ>>,
3) 24-րդ կետում <<նույն տարվա գարնանային զորակոչից զորացրված>> բառերից հետո լրացնել <<կամ մինչև հուլիսի 31-ը զորացրվող>> բառերը,
4) 31-րդ կետում, 32-րդ կետի 2-րդ ենթակետում <<դիմորդը>> բառից հետո լրացնել <<կամ մինչև հուլիսի 31-ը զորացրվող դիմորդի կողմից տրված լիազորագրում նշված  անձը>> բառերը,
5) 36-րդ կետի 4-րդ ենթակետում «(անձնագիր,» բառից հետո լրացնել «նույնականացման քարտ,» բառերը,
6) 40-րդ կետը շարադրել նոր խմբագրությամբ` հետևյալ բովանդակությամբ. 
<<40. Մինչև հուլիսի 31-ը զորացրվող զինծառայողները կարող են դիմել տվյալ տարվա ընդունելության մրցույթին` մինչև զորակոչվելը ստացած միասնական քննությունների վկայագրով մասնակցելու համար: Մինչև հուլիսի 31-ը զորացրվող զինծառայողները զորամասի հրամանատարի կողմից տրված տեղեկանք են ներկայացնում այն մասին, որ նրանց զորացրումը տեղի է ունենալու մինչև տվյալ տարվա հուլիսի 31-ը: Սույն տեղեկանքը մինչև հուլիսի 31-ը զորացրվող զինծառայողի կողմից տրված լիազորագրում նշված անձը ներկայացնում է բուհի ընդունող հանձնաժողովին: Լիազորագրում մինչև հուլիսի 31-ը զորացրվող զինծառայողը նշում է բուհերի ընդունելության մրցույթին մասնակցության մասնագիտությունները, որոնք լիազորագրում նշված անձը ընդունելության դիմում-հայտում հայտագրում է լիազորագրում նշված հերթականությամբ: Մինչև հուլիսի 31-ը զորացրվող զինծառայողները օգտվում են սույն կարգի 107-րդ կետով սահմանված արտոնությունից:>>, 
7) 93-րդ կետում <<առաջին>> բառից հետո լրացնել <<տողով>> բառը, 

8) լրացնել նոր՝ 95.1-րդ  կետ՝ հետևյալ բովանդակությամբ.

<<95.1. Հայաստանի ազգային ագրարային համալսարանի աստղանիշ նշանով (֍) նշված մասնագիտությունների անվճար ուսուցման համակարգի մրցույթին կարող են մասնակցել նաև այն դիմորդները, ովքեր  մասնագիտությունների և քննությունների ցանկում  երկու աստղանիշերով նշված առարկաների համար որպես մրցութային գնահատական ընդունելության դիմում-հայտում նախապես հայտագրել  են միջնակարգ կրթության ատեստատի կամ միջին մասնագիտական կամ նախնական մասնագիտական ուսումնական հաստատության ավարտական փաստաթղթի` պետական ավարտական քննությունների գնահատականները, իսկ պետական ավարտական քննական գնահատականի բացակայության դեպքում` տարեկան գնահատականը: Անվճար համակարգում առաջնահերթ ընդունվելու արտոնությունից  օգտվում են այն դիմորդները, ովքեր մրցութային երկու առարկաներից հանձնում են միասնական քննություն:>>,
9) 96-րդ կետը շարադրել նոր խմբագրությամբ` հետևյալ բովանդակությամբ.

<<96. Անվճար տեղերի մրցույթին դիմորդները կարող են մասնակցել միայն ընդունելության քննությունների արդյունքներով՝ բացառությամբ սույն կարգի 95.1-րդ կետով սահմանված դեպքերի: Վճարովի տեղերի մրցույթին դիմորդները կարող են մասնակցել  և՛ միասնական քննությունների արդյունքներով, և՛ բուհերի ընդունելության քննությունների ցանկում 2 աստղանիշով նշված, Հայաստանի ազգային ագրարային համալսարանի «֍»-ով նշված մասնագիտությունների առարկաների համար որպես մրցութային գնահատական ընդունելության դիմում-հայտում հայտագրած միջնակարգ կրթության ատեստատի կամ միջին մասնագիտական կամ նախնական մասնագիտական ուսումնական հաստատության ավարտական փաստաթղթի` պետական ավարտական քննությունների գնահատականներով, իսկ պետական ավարտական քննական գնահատականի բացակայության դեպքում` տարեկան գնահատականով: Վճարովի տեղերի մրցույթում առաջնահերթությունը տրվում է առավել թվով միասնական քննություններ հանձնած դիմորդներին>>,
10) 99-րդ կետում <<մինչև 50 տոկոսի չափով>> բառերից հետո լրացնել <<առաջին հայտով>> բառերը,
11) 106-րդ կետի 1-ին ենթակետը շարադրել նոր խմբագրությամբ` հետևյալ բովանդակությամբ.
12) << 1) 1-ին և 2-րդ խմբի հաշմանդամություն ունեցող անձինք և մինչև 18 տարեկան հաշմանդամ երեխաները.>>:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:
ՀՀ կրթության և գիտության նախարար Արմեն Աշոտյան 
«ՏԵՂԵԿԱՆՔ-ՀԻՄՆԱՎՈՐՈՒՄ
	1. 
	Անհրաժեշտությունը

	
	ՀՀ կառավարության որոշման նախագծի ընդունումը բխում է <<Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 14-րդ հոդվածի 5-րդ մասին և «Կրթության մասին» Հայաստանի Հանրապետության օրենքի 15-րդ հոդվածի 1-ին մասի պահանջներից:  

	2. 
	Ընթացիկ իրավիճակը և խնդիրները


Նրանք բարձրացրել են հետևյալ հարցը. հանրակրթական համակարգի 12-ամյա կրթության անցնելու պատճառով արական սեռի բազմաթի դիմորդներ, ում 18 տարին լրացել էր մինչև 2012 թվականի հունիսի 30-ը ներառյալ և ովքեր մասնակցել են 2012 թվականի բուհերի ընդունելության քննություններին և բուհերի ընդունելության մրցույթին, սակայն չեն ընդունվել բուհ, համաձայն ՀՀ նախագահի 23.04.2012թ. N 97-Ն հրամանագրի զորակոչվել են 2012 թ. հուլիսի 15-ից հետո: <<Զինվորական ծառայության անցնելու մասին>> ՀՀ օրենքի համաձայն շարքային կազմի ծառայության տևողությունը 24 ամիս է, հետևաբար հուլիսի 15-ից զորակոչված ՀՀ քաղաքացիների զորացրումը տեղի է ունենալու հուլիսի 15-ից հետո:

	 Հուլիսի 15-ից հետո զորացրված դիմորդները չեն կարողանա սահմանված ժամկետում՝ մինչև հուլիսի 2-ը ներկայացնել փաստաթղթերը և մասնակցել բուհերի ընդունեության քննություններին և մրցույթին:
	

	3. 
	Տվյալ բնագավառում իրականացվող քաղաքականություն

	
	Անհրաժեշտություն է առաջացել փոփոխություններ իրականացնել բուհերի ընդունելության քննությունների իրականացման բնագավառում՝ Հայաստանի ազգային ագրարային համալսարանի օրինակով, դիմորդներին հնարավորություն տալով ընդունելության ժամանակ օգտագործել ատեստատի գնահատականը:
ՀՀ կառավարության 2013  թվականի նոյեմբերի 28-ի «Հայաստանի Հանրապե​տության բարձրագույն ուսումնա​կան հաստատությունների առկա ուսուցմամբ 2014/2015 ուսումնական տարվա մասնագիտությունների և ընդունե​լության քննությունների ցանկը հաստատելու մասին» N  1329-Ն որոշմամբ «֍» նշանով նշված մասնագիտություններով ՀԱԱՀ դիմորդներն անվճար ուսուցման համակարգի ընդունելության մրցույթին մասնակցելու համար մաuնագիտությունների և քննությունների ցանկում երկու աuտղանիշերով նշված առարկաների համար որպեu մրցութային գնահատական կարող են ընդունելության դիմում-հայտում նախապեu հայտագրել միջնակարգ կրթության ատեuտատի կամ համապատաuխան ավարտական փաuտաթղթի` այդ առարկաների պետական ավարտական քննությունների գնահա​տականը, իսկ պետական ավարտական քննական գնահատականի բացակայության դեպքում` տարեկան գնահատականը:
   ՀԱԱՀ դիմորդներն անվճար ուսուցման համակարգի ընդունելության մրցույթին կկարողանան մասնակցել հանձնելով մեկ միասնական քննություն:
  Վճարովի ուսուցման համակարգի ընդունելության մրցույթին մասնակցելու համար, որպեu մրցութային առարկաների գնահատական, դիմորդը կարող է դիմում-հայտում նախապեu հայտագրել միջնակարգ կրթության ատեuտատի կամ համապատաuխան ավարտական փաuտաթղթի` այդ առարկաների պետական ավարտական քննությունների գնահա​տականը, իսկ պետական ավարտական քննական գնահատականի բացակայության դեպքում` տարեկան գնահատականը:
   ՀԱԱՀ դիմորդներն վճարովի ուսուցման համակարգի ընդունելության մրցույթին կկարողանան մասնակցել միջնակարգ կրթության ատեuտատի կամ համապատաuխան ավարտական փաuտաթղթի գնահատականներով:
   Մրցութային առարկաներից միասնական քննություն հանձնող դիմորդներն օգտվում են առաջնահերթ ընդունվելու արտոնությունից:

	4.  
	Կարգավորման նպատակը և բնույթը

	
	Նախագծի ընդունումը հնարավորություն կտա մինչև օգոստոսի 1-ը զորացրման ենթակա զինծառայողներին լիազորված անձի միջոցով դիմում-հայտ ներկայացնել և մասնակցել ընդունելության մրցույթին:
ՀՀ կառավարության 26.04.2012թ. N 597-Ն որոշման 40-րդ կետը նույն որոշման 38-րդ կետի կրկնությունն է, այդ իսկ պատճառով փոխվել է 40-րդ կետի բովանդակությունը և զինծառայողների ընդունելության վերաբերվող դրույթները ներառվել են այդ կետում:

	5. 
	Նախագծի մշակման գործընթացում ներգրավված ինստիտուտներն ու անձինք

	
	Հայաստանի ազգային ագրարային համալսարան հիմնադրամ
<<Գնահատման և թեստավորման կենտրոն>> ՊՈԱԿ

	6. 
	Ակնկալվող արդյունքը

	
	Նախագծի ընդունումը կաջակցի հանրապետության տնտեսության և գիտության զարգացման կարիքներին համապատասխան և պետության համար առաջնային ու կարևորություն ներկայացնող բնագավառներում մասնագետների պատրաստմանը:  


Տեղեկանք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի 

N 597-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

 ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
Ներկայացվող «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 597-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:
Տեղեկանք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի 

N 597-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

   ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 
Ներկայացվող «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 597-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:

ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ 
դիտողությունների և առաջարկությունների

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	Առաջարկվել է հստակեցնել, թե որ իրավական ակտով (ակտերով) է հաստատվում « ֍ » նշանով նշված մասնագիտությունների ցանկը: Առաջարկվել է նաև  նշված ակտի վերաբերյալ տեղեկատվությունը ներառել Նախագծով լրացվող ենթակետերում:
	«֍» նշանով նշված մասնագիտությունների ցանկը յուրաքանչյուր տարի հաստատվում է ՀՀ կառավարության կողմից:


	

	ՀՀ աշխատանքի և սոցիալական հարցերի նախարարություն
	Առաջարկվել է նախագծի 1-ին կետը լրացնել հետևյալ բովանդակությամբ  9-րդ ենթակետով.

«9) 106-րդ կետի 1-ին ենթակետը շարադրել հետևյալ խմբագրությամբ.                      «1) 1-ին և 2-րդ խմբի հաշմանդամություն ունեցող անձինք և մինչև 18 տարեկան հաշմանդամ երեխաները.»:
	Առաջարկն ընդունվել է
	Կատարվել է լրացում

	ՀՀ պաշտպանության նախարարություն
	Դիտողություններ և առաջարկություններ չունեն
	
	

	ՀՀ արդարադատության նախարարություն
	Առաջարկվել է Նախագծի նախաբանում հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:
	Առաջարկն ընդունվել է
	Կատարվել է համապատասխան լրացում

	
	Առաջարկվել է Նախագծի 1-ին կետի 5-րդ և 6-րդ ենթակետերում համապատասխանաբար «951 » թվերը փոխարինել  «95.1.» թվերով և «961 » թվերը փոխարինել  «96.1.» թվերով
	Առաջարկն ընդունվել է
	Կատարվել են համապատասխան փոփոխություններ

	
	Առաջարկվել է Նախագծի 1-ին կետի 5-րդ և 6-րդ ենթակետերում «կետը» բառից հետո լրացնել «հետևյալ բովանդակությամբ» բառերը
	Առաջարկն ընդունվել է
	Կատարվել են համապատասխան լրացումներ

























































































































































